ԱՄՓՈՓԱԹԵՐԹ
ՀՀ փոխվարչապետ Տիգրան Ավինյանի մոտ 2019 թվականի մարտի 15-ին ժամը 09:30-ին կայացած՝ Հայաստանի գործարար միջավայրի բարելավմանն ուղղված 2019 թվականի միջոցառումների մասին խորհրդակցության արդյունքների վերաբերյալ 

	1.
	ՀՀ անշարժ գույքի կադաստրի կոմիտե
ՍՊ/ԽԳ/2288-19 առ 2019-03-25
	1. Ի կատարումն N ԿԱ/27-2019 Արձանագրության 1-ին կետի առաջարկում ենք «Հայաստանի գործարար միջավայրի բարելավման 2019 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի հավելվածի «Սեփականության գրանցում» բաժնի 6-րդ մասը հանել` նկատի ունենալով, որ միջոցառումը ներառված է ՀՀ անշարժ գույքի կադաստրի կոմիտեի հնգամյա ծրագրում, և այն նախատեսվում է իրականացնել 2020 թվականի ընթացքում, քանի որ մինչ դրա իրագործումն անհրաժեշտ կլինի իրականացնել օրենսդրական փոփոխություններ և դրանից բխող միջոցառումներ:

2. Նախագծում այլ միջոցառումներ ներառելու մասով առաջարկություններ չունենք:
	1. Չի ընդունվել։ 
2. Ընդունվել է ի գիտություն

	Միջոցառումն անհրաժեշտ է իրականացնել մինչև 2019 թվականի ավարտը, որպեսզի արդյունքներն ընդգրկվեն 2020 թվականին հրապարակվելիք Գործարարությամբ զբաղվելը 2021 զեկույցում։ 

	2.
	ՀՀ ֆինանսների նախարաություն
01/2-3/4855-2019 առ 2019-03-26
	Հայաստանի գոր​ծարար միջավայրի բարելավման 2019 թվականի միջո​ցառումների ծրա​գրին հավա​նու​թյուն տալու մասին» ՀՀ կառավարության որոշման նախա​գծում նոր միջո​ցա​ռում ներառելու կամ առկա միջո​ցառումները վերանայելու վերաբերյալ հայտնում ենք, որ առա​ջարկություններ չկան:
	Ընդունվել է ի գիտություն
	

	3.
	ՀՀ հանրային ծառայությունները կարգավորող հանձնաժողով

ՄՍ/2.3-55/434-19 առ 2019-03-25
	Առաջարկում ենք «Հայաստանի գործարար միջավայրի բարելավման 2019 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի հավելվածի 3-րդ՝ «Էլեկտրաէներգիայի մատակարարման ցանցին միացում» բաժնի       1-ին կետում «10 օրով» բառերը փոխարինել «5 օրով» բառերով։ Իսկ նշված բաժնի 1-ին և 2-րդ կետերով նախատեսված միջոցառումների կատարման ժամկետ սահմանել մինչև 2019 թվականի մայիսի 15-ը։
	Ընդունվել է 
	Նախագծի հավելվածի 3-րդ բաժնի 1-ին և 2-րդ կետերը խմբագրվել են։ 

	4.
	ՀՀ տարածքային կառավարման և զարգացման նախարարություն

01/16.2/2432-19 առ 2019-03-25
	Հայտնում ենք, որ գործարար միջավայրի բարելավմանն ուղղված՝ 2019 թվականի միջոցառումների ծրագրում նոր միջոցառումներ ներառելու կամ առկա միջո​ցառումները վերանայելու վերաբերյալ առաջարկություններ չունենք: 
	Ընդունվել է ի գիտություն
	

	5.
	ՀՀ պետական եկամուտների կոմիտե

/2-1/6483-2019 առ 2019-03-27
	Արձանագրության 1-ին կետի վերաբերյալ առաջարկություններ չունենք: 
	Ընդունվել է ի գիտություն
	

	6.
	ՀՀ արդարադատության նախարարություն

01/6780-19 առ 2019-03-31


	1. Ծրագրի 1-ին կետի 1-ին ենթակետով նախատեսված միջոցառման անհրաժեշտությունը բացակայում է, քանի որ արդեն իսկ ստեղծված է  էլեկտրոնային ստորագրության միջոցով  իրավաբանական անձանց պետական գրանցման (այդ թվում նաև ոչ տիպային կանոնադրության հիման վրա) գործընթացի, ինչպես նաև կանոնադրության ցանկացած փոփոխության էլեկտրոնային եղանակով իրականացման հնարավորություն:

2. Ծրագրի 5-րդ կետի 4-րդ ենթակետում նշված միջոցառման իրականացումն իրենից ներկայացնում է ոչ միայն զուտ օրենսդրական փոփոխությունների կատարում, այլ նաև գործող՝ շարժական գույքի նկատմամբ ապահովված իրավունքների գրանցման  համակարգի վերանայում և նոր համակարգի ներդնում՝ տեխնիկական համապատասխան լուծումներով, որը ինքնին պահանջում է ֆինանսական միջոցների առկայություն: Նշված միջոցառման իրականացման համար պետական բյուջեով նախատեսված չեն ֆինանսական միջոցներ, ուստի միջոցառման կատարումը հնարավոր չի թվում: Հարկ է նշել նաև, որ զուտ իրավական համապատասխան լուծումների առկայությունը և գործնականում դրա չկիրառելիությունը դրական ազդեցություն չի կարող ունենալ «Գործարարությամբ զբաղվելը» զեկույցում Հայաստանի Հանրապետության դիրքի բարելավման վրա:

3. Ծրագրի 5-րդ կետի 5-րդ ենթակետով նախատեսված միջոցառման կատարմանն առաջարկում ենք ներգրավել նաև Կենտրոնական բանկին: Միաժամանակ առաջարկում ենք վարկառուի համաձայնության պարտադիր պահանջի վերացման հետ մեկտեղ սահմանել գրանցման ժամանակ ապահովված իրավունքի վերաբերյալ պայմանագրի պատճենը կցելու պահանջը:
4. Առաջարկում ենք վերանայել Ծրագրի 9-րդ կետի 1-3 ենթակետերով նախատեսված միջոցառումների կատարման ժամկետները, քանի որ Կառավարության որոշման ընդունման դեպքում դրանք արդեն լրացած կլինեն:
5. Առաջարկում ենք Ծրագրից հանել 9-րդ կետի 6-րդ ենթակետով նախատեսված միջոցառումը՝ հաշվի առնելով այն հանգամանքը, որ Բարձրագույն դատական խորհրդի կողմից ձեռնարկվում են միջոցներ՝ ուղղված գործերի քննության ժամկետների նկատմամբ մշտադիտարկման իրականացմանը:
Կից ներկայացնում ենք Ծրագրի 9-րդ կետի 6-րդ ենթակետով նախատեսված միջոցառման առնչությամբ Դատական դեպարտամենտի ղեկավարի 22.03.2019թ. թիվ ԴԴ-1-Ե-2340 գրությունը:
ՀՀ դատական դեպարտամենտ.

Հայաստանի գործարար միջավայրի բարելավմանն ուղղված 2019 թվականի միջոցառումների ծրագրի նախագծի «9. Պայմանագրերի կիրարկում» բաժնում որպես ՀՀ արդարադատության նախարարության և Դատական դեպարտամենտի կողմից կատարման ենթակա միջոցառում նախատեսված է առևտրային վեճերի (հասկացությունը՝ «Առևտրային արբիտրաժի մասին» ՀՀ օրենքի 2-րդ հոդվածի 4-րդ կետ) դատական գործերի ժամանակատրության և ընթացակարգերի ուսումնասիրությունը՝ ըստ փուլերի՝ գործերի քննության ուշացումների պատճառների հայտնաբերման նպատակով (6-րդ միջոցառում):
Դատական դեպարտամենտի կենտրոնական մարմնում 20.03.2019թ. ստացվել է ՀՀ փոխվարչապետ Տիգրան Ավինյանի մոտ 15.03.2019թ. ժամը 09:30-ին կայացած՝ Հայաստանի գործարար միջավայրի բարելավմանն ուղղված 2019 թվականի միջոցառումների մասին խորհրդակցության թիվ ԿԱ/27-2019 արձանագրությունը, որի համաձայն` անհրաժեշտ է համատեղ ևս մեկ անգամ քննարկել վերը նշված միջոցառման անհրաժեշտության հարցը:

Այս կապակցությամբ հարկ է նշել, որ «ՀՀ դատական օրենսգիրք» սահմանադրական օրենքի 89-րդ հոդվածի 1-ին մասի 28-րդ կետի համաձայն՝  Բարձրագույն դատական խորհուրդը սահմանում է գործերի քննության միջին տևողության ուղենիշային ժամկետներ՝ ըստ գործերի առանձին տեսակների և բարդության: Բարձրագույն դատական խորհուրդն արդեն իսկ նախաձեռնել է հիշյալ որոշման նախագծի մշակման աշխատանքները (Բարձրագույն դատական խորհրդի 09.04.2018թ. թիվ ԲԴԽ-1-Ո-1 որոշման 18-րդ կետով որոշումն ընդունելու վերջնաժամկետ է սահմանված 2019թ. հունիսի 1-ին տասնօրյակը):  

Դրանից բացի, Բարձրագույն դատական խորհուրդը ծրագրում է արդարադատության մշտադիտարկման համակարգի ներդրումը, որի հիմնական նպատակներից է գործերի քննության միջին տևողության ուղենիշային ժամկետների պահպանման մշտադիտարկումը և գործերի քննության ուշացումների պատճառների հայտնաբերումը:

Այդ նպատակով մշակ​վել ու հա​մա​կող​մա​նի փոր​ձաքն​նութ​յան ա​ռար​կա է դարձ​վել մշտա​դի​տարկ​ման ին​դի​կա​տոր​նե​րի տե​ղե​կատ​վա​կան շտե​մա​րա​նը (ըստ գործերի առանձին տեսակների), լուծ​ման փու​լում են դրանց ա​մե​նօր​յա լրաց​ման ծրագ​րա​յին ա​պա​հով​ման և​ է​լեկտ​րո​նա​յին ար​դա​րա​դա​տութ​յան հա​մա​կար​գին ին​տեգր​ման, աշ​խա​տա​կից​նե​րի վե​րա​պատ​րաստ​ման հար​ցե​րը: Ներ​կա​յումս Դա​տա​կան դե​պար​տա​մեն​տի կենտ​րո​նա​կան մարմ​նում ձևա​վոր​վել է դա​տա​կան պրակ​տի​կա​յի վեր​լու​ծութ​յան ու մշտա​դի​տարկ​ման մաս​նա​գի​տա​կան ծա​ռա​յութ​յուն, ո​րի վրա է դրված նաև համակարգային թա​փան​ցի​կութ​յան ու հե​տա​դարձ կա​պի ե​րաշ​խա​վոր​ման խնդիր​նե​րի մաս​նա​գի​տա​կան ա​պա​հո​վու​մը: 

Այսպիսով, Բարձրագույն դատական խորհրդի կողմից արդեն իսկ ձեռնարկվել են միջոցներ՝ ուղղված գործերի քննության ժամկետների նկատմամբ մշտադիտարկման իրականացմանը, որոնք կընդգրկեն բոլոր տեսակի գործերը, այդ թվում՝ առևտրային վեճերի վերաբերյալ գործերը: 

Հիմք ընդունելով վերոգրյալը՝ գտնում ենք, որ Հայաստանի գործարար միջավայրի բարելավմանն ուղղված 2019 թվականի միջոցառումների ծրագրի նախագծի «9. Պայմանագրերի կիրարկում» բաժնի 6-րդ միջոցառման անհրաժեշտությունը բացակայում է:
6. Ծրագրի 10-րդ կետի 3-րդ ենթակետի առնչությամբ հայտնում ենք, որ գործող օրենսդրությունը արդեն իսկ նախատեսում է պարտատերերի առանձին դասեր՝ ապահովված, չապահովված և ստորադաս չապահովված պարտատերեր: Ծրագրի 10-րդ կետի 7-րդ ենթակետով սահմանված միջոցառման անհրաժեշտությունը ևս բացակայում է, քանի որ սնակության կառավարչի ընտրության հարցում պարտատերերի ներգրավվածությունը արդեն իսկ նախատեսված է գործող օրենսդրությամբ. պարտատերերը սնանկության դիմում ներկայացնելիս կարող են առաջարկել ժամանակավոր կառավարչի թեկնածու, ժամանակավոր կառավարչին կառավարիչ նշանակելիս կարող են առարկել կառավարչի թեկնածության դեմ և ներկայացնել նոր թեկնածու, ինչպես նաև վարույթի ընթացքում կարող են վիճարկել կառավարչի գործողությունները (անգործությունը) և դատարանի կողմից կառավարչի լիազորությունները դադարեցնելու դեպքում հասնել նոր կառավարչի նշանակմանը: 

Հաշվի առնելով վերոգրյալը՝ առաջարկում ենք Ծրագրից հանել 10-րդ կետի 3-րդ և 7-րդ ենթակետերով նախատեսված միջոցառումները:

7. Առաջարկում ենք խմբագրել Ծրագրի 10-րդ կետի 5-րդ ենթակետով նախատեսված միջոցառումը՝ այն առումով, որ պարզ չէ՝ ինչ է նկատի ունեցվում «խոշոր գործարք» եզրույթի ներքո: Եթե խոսքը գնում է «Գործարարությամբ զբաղվելը» մեթոդաբանության «Պարտատերերի մասնակցություն» ենթացուցիչի (Creditor participation index) երկրորդ հարցին (Արդյո՞ք սնանկության վարույթը սահմանում է պարտատերերի համաձայնությունը պարտապանի էական գույքի վաճառքն իրականացնելու համար), ապա միջոցառումը պետք է ուղղված լինի կառավարչի կողմից պարտապանի էական գույքերի վաճառքի յուրաքանչյուր դեպքում պարտատերերի համաձայնությունը ստանալու պահանջ նախատեսելուն: Ընդ որում՝ գործող օրենսդրությամբ պարտապանի գույքի վաճառքն իրականացվում է գույքի վաճառքի ծրագրի հիման վրա, որը հաստատվում է պարտատերերի կողմից: Հետևաբար, ըստ էության, նման միջոցառման անհրաժեշտությունը ևս բացակայում է:
	1. Ընդունվել է։
2. Ընդունվել է ի գիտություն։

3. Ընդունվել է մասնակի։

4. Ընդունվել է։
5. Չի ընդունվել։
6. Չի ընդունվել։

7. Չի ընդունվել։

	1. Նախագծից միջոցառումը հանվել է։
2. Հաշվի առնելով, որ օրենսդրական փոփոխությունների համար պահանջվում է բավական երկար ժամանակ, առաջարկում ենք օրենսդրական նախաձեռնության հետ զուգահեռ աշխատանքներ տանել անհրաժեշտ  ֆինանսական միջոցների չափի և աղբյուրների ճշգրտման ուղղությամբ։

3. Որպես համակատարող սահմանվել է նաև ՀՀ կենտրոնական բանկը (համաձայնությամբ)։ Միաժամանակ անընդունելի ենք համարում մի պահանջի փոխարեն այլ նոր պահանջ սահմանելու առաջարկությունը։ Սույն թվականի մարտի 15-ին կայացած խորհրդակցության ժամանակ Ծրագրի 5-րդ կետի 5-րդ ենթակետի վերաբերյալ նման որոշում չի կայացվել (Արձանագրություն            N ԿԱ/27-2019)
4. Վերջնաժամկետները սահմանվել են 30.04.2019թ.
5․Առաջարկում ենք միջոցառումը չհանել Ծրագրից, քանի որ այն հաստատվելուց հետո ներկայացվելու է նաև Համաշխարհային բանկին։ Վերջինիս կողմից իրականացվող բարեփոխումը հետագայում ավելի հեշտ ընդունելի կլինի, եթե ընդգրկված լինի միջոցառումների ծրագրում։
6.ՀԲ-ի «Գործարարությամբ զբաղվելը» զեկույցի «Սնանկության ճանաչում» ցուցիչի «Սնանկության վարույթի արդյունավետության» ենթացուցիչի մասով «արդյո՞ք ֆինանսական առողջացման ծրագրի համար քվեարկելիս պարտատերերը բաժանված են դասերի, արդյո՞ք ամեն դաս առանձին է քվեարկում, և արդյո՞ք նույն դասի պարտատերերը նույն կարգավիճակն ունեն» հարցի պատասխանը «ոչ» է։ Միաժամանակ, Նախագծի հավելվածի 3-րդ կետով նախատեսված միջոցառումը (նույն ձևակերպմամբ) առաջարկվել է ՀՀ արդարադատության նախարարության կողմից և դրա կարգավորումը արտացոլվել է սնանկության մասին օրենքում և հարակից օրենքներում փոփոխություններ նախատեսող օրենքի նախագծով։ Հաշվի առնելով վերոգրյալը, կարծում ենք, այս միջոցառման անհրաժեշտությունը առկա է։
Ինչ վերաբերում է Նախագծի հավելվածի 7-րդ կետին, ապա նույն ենթացուցիչի «արդյո՞ք սնանկության վարույթը թույլ է տալիս, որ  պարտատերերը նշանակեն սնանկության կառավարչին կամ վերջինիս նշանակելիս՝ պարտատերեը  պետք է տան համաձայնություն, հաստատեն կամ կարող են առարկել այդ նշանակումը» հարցը նույնպես ոչ է։ Միաժամանակ, միջոցառումը նախատեսում է սնակության կառավարչի ընտրության հարցում  պարտատերերի ներգրավվածության ոչ թե ներդնումը, այլ ներգարվվածության աստիճանի բարձրացման նոր եղանակների նախատեսումը։
7. Հաշվի առնելով այն հանգամանքը, որ ՀԲ-ի կողմից գործող կարգավորումը գնահատվում է բացասական, առաջարկվում է ուսումնասիրել դրա պատճառները և ներկայացնել խնդրի լուծման տարբերակ։
Միաժամանակ՝ նշված միջոցառմանը սույն թվականի մարտի 15-ին կայացած խորհրդակցության ժամանակ անդրադարձ չի կատարվել։ (Արձանագրություն            N ԿԱ/27-2019)


	7.
	ՀՀ քաղաքաշինության կոմիտե
06/11.1/1408-19 առ 2019-03-22
06/11.1/1480-19 առ 2019-03-26
	1․ Արձնագրության 5-րդ կետի «ա» ենթակետի վերաբերյալ առաջարկները ներկայացվել են աղյուսակի տեսքով (կցված է «Karciqner» պանակում)։ 
2․ Ի կատարումն ՀՀ փոխվարչապետ Տիգրան Ավինյանի մոտ 2019 թվականի մարտի 15-ին կայացած Հայաստանի գործարար միջավայրի բարելավմանն ուղղված 2019 թվականի միջոցառումների մասին խորհրդակցության NԿԱ/27-2019 արձանագրության 5բ կետի հանձնարարականի` ՀՀ քաղաքաշինության կոմիտեն շինարարության թույլտվությունների պարզեցմանն ուղղված առաջարկությունները ներկայացրել է շահագրգիռ գերատեսչությունների և մատակարար կազմակերպությունների քննարկմանը` խնդրելով, 3-օրյա ժամկետում ներկայացնել իրենց դիրքորոշումը: Ներկայացված կարծիքներն ամփոփելուց հետո կտեղեկացնենք լրացուցիչ:
	1․ Ընդունվել է մասսամբ։
2․ Ընդունվել է ի գիտություն
	Նախագծի հավելվածով «Շինարարական թույլտվություններ» բաժնում սահմանված միջոցառումները թողնվել են անփոփոխ, միջոցառումների մի մասի ժամկետները երկարաձգվել են մինչև 30․05․2019 ։

	8.
	ՀՀ պետական եկամուտների կոմիտե

/2-1/6483-2019 առ 2019-03-27

	Հայաստանի գործարար միջավայրի բարելավմանն ուղղված 2019թ. միջոցառումների մասին տեղի ունեցած խորհրդակցության շրջանակներում տրված հանձնարարականների կատարման առնչությամբ հայտնում ենք հետևյալը.

1. Արձանագրության 1-ին կետի և 9-րդ կետի «ա» ենթակետի վերաբերյալ առաջարկություններ չունենք: 
2. Արձանագրության 9-րդ կետի «բ» ենթակետ

1) ՀՀ հարկային օրենսգրքի 348-րդ հոդվածի 2-րդ մասի համաձայն` հարկ վճարողի մոտ նույն հոդվածով սահմանված յուրաքանչյուր ուսումնասիրության ժամկետն ուսումնասիրության հանձնարարագրով կարող է սահմանվել ոչ ավելի, քան 15 անընդմեջ աշխատանքային օր` սկսած հարկ վճարողի դիմումը հարկային մարմնի կողմից ստանալու օրվանից: Անհրաժեշտության դեպքում ուսումնասիրություն իրականացնող պաշտոնատար անձի (անձանց) գրավոր զեկուցագրի հիման վրա հանձնարարագիր տվող պաշտոնատար անձի հրամանով նույն մասում նշված ժամկետը կարող է երկարաձգվել մինչև տասն անընդմեջ աշխատանքային օրով: Նույն հոդվածի 4-րդ մասի համաձայն` միասնական հաշվին մուտքագրման ենթակա գումարների հիմնավորվածության ուսումնասիրության ընթացքը, Օրենսգրքի 341-րդ հոդվածի 3-րդ մասով սահմանված հիմքերի առկայության դեպքում, հանձնարարագիր տվող պաշտոնատար անձի հրամանով կարող է կասեցվել նույն հոդվածի 3-րդ և 4-րդ մասերով սահմանված ժամկետներով: Օրենսգրքի 341-րդ հոդվածի 3-րդ մասի համաձայն` ստուգման ընթացքում առանձին տեղեկությունների ճշտման անհրաժեշտություն առաջանալու կամ տարերային աղետի պատճառով կամ ստուգման իրականացումն անհնարին դարձնող այլ անկանխատեսելի հանգամանքի բերմամբ ստուգում իրականացնող պաշտոնատար անձի (անձանց) գրավոր զեկուցագրի հիման վրա հանձնարարագիրը տվող պաշտոնատար անձի հրամանով ստուգման ընթացքը կարող է կասեցվել մինչև կասեցման հիմքի վերացումը, բայց ոչ ավելի, քան 90 աշխատանքային օրով, բացառությամբ նույն հոդվածի 4-րդ մասով սահմանված դեպքերի:

Ուսումնասիրությունների իրականացման և դրանց արդյունքում հիմնավորված համարված գումարները միասնական հաշվին մուտքագրման ժամկետների կրճատում նախատեսելիս, կարծում ենք, չեն կարող հաշվի չառնվել ուսումնասիրության ժամկետի եկարաձգման և ուսումնասիրության ընթացքի կասեցման վերաբերյալ օրենսդրությամբ սահմանված վերը նշված դրույթները:

Հաշվի առնելով վերոնշյալը՝ հայտնում ենք, որ արձանագրությամբ առաջարկվող Հայաստանի գործարար միջավայրի բարելավման 2019 թվականի միջոցառումների ծրագրի «7. Հարկերի վճարում» բաժնի 3-րդ և 4-րդ միջոցառումներով նախատեսվող ժամկետների առավել կրճատումը ներկա փուլում նպատակահարմար չէ:

2) Միաժամանակ, առաջարկում ենք նշված միջոցառումները խմբագրել հետևյալ բովանդակությամբ.

ա) Միջոցառումը՝ Միասնական հաշվին մուտքագրման ենթակա` յուրաքանչյուր հաշվետու եռամսյակին հաջորդող ամսվա 21-ի դրությամբ ԱԱՀ-ի փոխհատուցվող գումարների միասնական հաշվին մուտքագրման ապահովում

Նպատակը՝ ԱԱՀ-ի փոխհատուցվող գումարների             միասնական հաշվին մուտքագրման ժամկետների կրճատում

Պատասխանատու մարմինը՝ 

ՀՀ ֆինանսների նախարարություն,

ՀՀ պետական եկամուտների կոմիտե։

Կատարման ժամկետը՝ 30.12.2019թ.

Միջոցառման իրականացման համար պահանջվող գումարի աղբյուրը՝ Ֆինանսավորում չի պահանջում

բ) Միջոցառումը՝ Միասնական հաշվին մուտքագրման ենթակա` ԱԱՀ-ի փոխհատուցվող գումարների միասնական հաշվին մուտքագրման ժամկետների կրճատում։

Նպատակը՝ Միասնական հաշվին մուտքագրման ենթակա` ԱԱՀ-ի փոխհատուցվող գումարների միասնական հաշվին մուտքագրման միջին տարեկան ժամկետների շարունակական կրճատում

Պատասխանատու մարմինը՝ 

ՀՀ պետական եկամուտների կոմիտե։

Կատարման ժամկետը՝ 30.12.2019թ.

Միջոցառման իրականացման համար պահանջվող գումարի աղբյուրը՝ Ֆինանսավորում չի պահանջում
3. Արձանագրության 9-րդ կետի «դ» և «է» ենթակետեր

Հայտնում ենք, որ նշված ենթակետերով տրված հանձնարարականների վերաբերյալ առաջարկություններ չունենք:

4. Արձանագրության 9-րդ կետի «ե» ենթակետ

Հայտնում ենք, որ ՀՀ ՊԵԿ նախագահի 13.03.2019թ. թիվ 162-Ա հրամանով՝ ՀՀ պետական սահմանի անցման կետերում ՀՀ ՊԵԿ և ՀՀ ազգային անվտանգության ծառայության ստորաբաժանումների կողմից իրականացվող աշխատանքները «մեկ պատուհան» սկզբունքով կազմակերպելու, այդ թվում՝ միևնույն տեղեկություններն ու փաստաթղթերը սահմանահատողներից կրկնակի չպահանջելու և ռիսկերի կառավարման համար տեղեկատվական համագործակցությունը կարգավորելու նպատակով ստեղծվել է աշխատանքային խումբ, և հաստատվել է դրա անհատական կազմը: Խմբի աշխատանքները ներկայումս գտնվում են ընթացքի մեջ:

5. Արձանագրության 9-րդ կետի «զ» ենթակետ

«Տրանսպորտային հայտարարագրի լրացման, ներկայացման և հաշվառման էլեկտրոնային համակարգի» ներդրումը ներկա պահին չի հանդիսանում խիստ անհրաժեշտություն՝ պայմանավորված այն հանգամանքով, որ չնայած այն ներառված է ԵԱՏՄ «Ընդհանուր գործընթացների» ցանկում, սակայն «Տրանսպորտային հայտարարագրի լրացման, ներկայացման և հաշվառման էլեկտրոնային համակարգի» ներդրմանն ուղղված ֆինանսական միջոցները, նպատակահարմար է օգտագործել «Ընդհանուր գործընթացների» ցանկում ընդգրկված այլ միջոցառումների իրականացման համար: Միաժամանակ հարկ է նշել, որ ԵԱՏՀ 14 հոկտեմբերի 2010թ․ թիվ 422 որոշմամբ սահմանված ժամանակավոր արտահանման դեպքում տրանսպորտային միջոցի հայտարարագիրը ներկայացվում է ըստ անձի ցանկության։ 

Հաշվի առնելով «Գործարարությամբ զբաղվելը» զեկույցի մեթոդաբանությամբ բերված օրինակը՝ կարծում ենք, նշված միջոցառումը չի կարող էական ազդեցություն ունենալ վարկանիշային աղյուսակում Հայաստանի դիրքի բարելավման վրա, իսկ միջոցառման՝ 2019թ. ընթացքում ավարտին հասցնելը խիստ ռիսկային է, ուստի առաջարկում ենք վերջինս հանել նախագծից (նշված միջոցառումը կներառվի ՀՀ ՊԵԿ այլ ռազմավարական ծրագրերում):   

6. Արձանագրության 9-րդ կետի «ը» ենթակետ

Հայտնում ենք, որ էլեկտրոնային առևտրի միջոցով արտահանվող ապրանքների համար մաքսային ձևակերպումները 24-ժամյա ռեժիմի մեխանիզմով իրականացնելու հնարավորության հարցը կապված է որոշակի դժվարությունների հետ, մասնավորապես՝ «Արտաքին առևտրի ազգային մեկ պատուհան» տեղեկատվական պորտալում էլեկտրոնային վճարումների իրականացման ենթահամակարգի բացակայության պայմաններում վճարում ենթադրող ցանկացած գործարք անհնար կլինի ավտոմատ ավարտել, առավել ևս, որ պորտալում ներդրված չէ նաև ավտոմատ բացթողման ենթահամակարգ: Ինչ վերաբերում է 24-ժամյա ռեժիմով մաքսային գործառնությունների իրականացման հնարավորությանն ընդհանրապես, ապա սահմանային մաքսային մարմինները ծառայություն իրականացնում են շուրջօրյա ռեժիմով, այդ թվում նաև Արևմտյան մաքսատուն-վարչության բացթողման և ուղևորների մաքսային հսկողության բաժինները։
	1. Ընդունված է ի գիտություն
2. 1) Ընդունվել է ի գիտություն
2․ 2) Ընդունվել է

3. Ընդունվել է։
4. Ընդունվել է ի գիտություն
5. Ընդունվել է
6. Ընդունվել է ի գիտություն

	1․ Նոր միջոցառումներ չեն առաջարկվել
Նախագծում կատարվել է համապատասխան փոփոխություն։

3. Նախագծում կատարվել են համապատասխան փոփոխություններ։
5. Միջոցառումը հանվել է Նախագծից։


	9.
	ՀՀ պետական եկամուտների կոմիտեի կողմից ՀՀ փոխվարչապետ Տիգրան Ավինյանին ներկայացված գրություն
	Հայաստանի գործարար միջավայրի բարելավմանն ուղղված 2019թ. միջոցառումների մասին տեղի ունեցած խորհրդակցության արձանագրության 9-րդ կետի «գ» ենթակետով տրված հանձանարարականի վերաբերյալ հայտնում ենք, որ մաքսային ձևակերպումների ժամանակակից կենտրոնի ստեղծման անհրաժեշտությունը պայմանավորված է մաքսային գործառնությունների իրականացումը մեկ միասնական վայրում կատարելու հնարավորություն ստեղծելու մտադրությամբ, ինչը թույլ կտա գործընթացը զերծ պահել միջամտություններից, կկրճատի ծախսատարությունը և աշխատաժամանակը, կբացառի հնարավոր կամայականությունները:

Միաժամանակ, ներկայացվում է ՀՀ ՊԵԿ կողմից մշակված Էլեկտրոնային կառավարման համակարգերի ներդրման, սպասարկման և նախագծերի իրականացման գործակալություն ստեղծելու վերաբերյալ հայեցակարգը (կցված է «Karciqner» պանակում):
	Ընդունված է ի գիտություն
	

	10. 
	ՀՀ գյուղատնտեսության նախարարություն

ԳԳ/ԱՇ/1508-19 առ 2019-03-26
	ՀՀ գյուղատնտեսության նախարարի 2019 թվականի հունվարի 22-ի N ԳՊ/ԱՇ/200-19 գրությամբ ներկայացվել է ՀՀ գյուղատնտեսության նախարարության դիրքորոշումը «Հայաստանի գործարար միջավայրի բարելավման 2019 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի վերաբերյալ (այսուհետ՝ Նախագիծ), մասնավորապես՝ Նախագծով հաստատվող հավելվածի 8-րդ բաժնի 7-րդ կետով սահմանված միջոցառումը՝ «Արտահանման և ներմուծման ժամանակ սննդամթերքի անվտանգության սերտիֆիկատի առկայության պահանջի վերացումը», կարող է լինել խնդրահարույց՝ հաշվի առնելով այն հանգամանքը, որ որոշ երկրներում ներմուծման ժամանակ սննդամթերքի անվտանգության սերտիֆիկատի առկայությունը պարտադիր պահանջ է, ուստի սննդամթերքի անվտանգության սերտիֆիկատը պետք է տրամադրել արտահանվող երկրի պահանջի դեպքում։ Հետևապես, ներկայացվել է առաջարկություն վերանայել Նախագծով հաստատվող հավելվածի 8-րդ բաժնի 7-րդ կետով սահմանվող միջոցառումը և սահմանել որպես՝ «Արտահանման և ներմուծման ժամանակ սննդամթերքի անվտանգության սերտիֆիկատի առկայության պարտադիր պահանջի վերացում»։
Միաժամանակ ներկայացվում է ՀՀ կառավարությանը ենթակա սննդամթերքի անվտանգության տեսչական մարմնի ղեկավարի 2019 թվականի մարտի 22-ի N 01/15.1/1690-19 գրությունը՝ «Հայաստանի գործարար միջավայրի բարելավման 2019 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի վերաբերյալ:

ՀՀ սննդամթերքի անվտանգության տեսչական մարմին

Հայտնում ենք, որ «Հայաստանի գործարար միջավայրի բարելավման 2019 թվականի միջոցառումների ծրագրին հավանություն տալու մասին» ՀՀ կառավարության որոշման նախագծի վերաբերյալ առաջարկում ենք նախագծի հավելվածի 8-րդ կետի 7-րդ ենթակետից Արտահանման և բառերը հանել, քանի որ արտահանումն իրականացվում է ներմուծող երկրի օրենսդրության համաձայն, և ներմուծող երկիրն իր օրեսդրությամբ կարող է սահմանել անվտանգության սերտիֆիկատի պահանջ:
	Ընդունվել է ի գիտություն

Չի ընդունվել
	Միջոցառումը արդեն իսկ սահմանված է հնչեցվաց առաջարկությանը համապատասխան։

Միջոցառումը սահմանված է, որպես ուսումնասիրության կատարում։ Ինչ վերաբերում է ներմուծող երկրի օրենսդրությանը, ապա նախատեսվում է հանել ՀՀ օրենսդրությամբ սննդամթերքի անվտանգության սերտիֆիկատի առկայության պարտադիր պահանջի վերացման հնարավորությունը, այլ ոչ թե դրա ստացման հնարավորության սահմանափակումը։


